
Vendim i Këshillit të Mediave të Shkruara të Kosovës ndaj 

ankesës së Bejtullah Deliu kundër Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 26 prill 2023, shqyrtoi ankesën e dërguar nga 

Bejtuallah Deliu kundër Insajderi lidhur me publikimin e 

shkrimit me titull “Dyshohet se paratë fals ua jepnin 

hallexhinjve të skemave sociale, asamblisti i PDK arrestohet 

bashkë me vëllain e tij”   dhe mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 

 

 



 

 

                      

                      A R S Y E T I M I 

 

 

Media ka publikuar një lajm me titull “Dyshohet se paratë 

fals ua jepnin hallexhinjve të skemave sociale, asamblisti i 

PDK arrestohet bashkë me vëllain e tij”, me pretendimin se 

shkrimi ka shkelur disa kapituj të Kodit të Mediave të 

Shkruara – kapitujt II (raportimi i së vërtetës), IV (e drejta 

për t’u përgjigjur) dhe V (personat e përfshirë në incidente, 

aksidente, të arrestuar apo të akuzuar për vepra penale). 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës, KMShK gjen se ankesa është e bazuar. 

Pra, miratohet.  

 

KMShK pas leximit të ankesës dhe shkrimit gjen se media nuk 

e ka respektuar në tërësi Kodin e Mediave në momentin që ka 

raportuar mbi arrestimin e ankuesit. Media në kundërshtim me 

Kapitullin V të Kodit të Mediave nuk e ka prezumuar pafajësinë 

e ankuesit. Edhe pse media në titull të shkrimit thotë se 

dyshohet, prapë se prapë në brendësi të shkrimit nuk e cilëson 

ashtu.  

 

Në lidhje me pretendimet e nxjerra nga prokuroria apo policia, 

media nuk u ka ofruar mundësi qoftë ankuesit qoftë avokatit 

të tij që të paraqesin versionin e tyre mbi ngjarjen. Mediat 

çdoherë duhet të kujdesen mbi të vërtetën dhe për opinionin 

e palës, sidomos në rastet të tilla të ndjeshme, për të cilat 

interesi publik është shumë i lartë.  

 

  

 

 

Andaj, KMShK vendos që ankesa të miratohet. 

 

 

 

Këshilli i Mediave të Shkruara të Kosovës 


